
T/r Talablar ro‘yxati Talablar mazmuni

1 Tashkilotchi/ 
Buyurtmachi

“Biznesni rivojlantirish banki” ATB.

2
Bajariladigan ish yoki 
ko‘rsatiladigan xizmat 
nomi

Islomiy bank “Islom darchasi” faoliyatini yo‘lga qo‘yish bo‘yicha qator 
xizmatlarni taqdim etish va zarur me’yoriy hujjatlar ishlab chiqish.

3 Tanlov savdolarini 
o‘tkazish uchun asos

- O‘zbekiston Respublikasining 2021-yil 22-apreldagi “Davlat xaridlari 
to‘g‘risida”gi O‘RQ-684-son Qonuni;
- O‘zbekiston Respublikasi Vazirlar Mahkamasining 2022-yil 20-maydagi 
276-son qarori bilan tasdiqlangan nizom;
- Bank Boshqaruvining 2025-yil 11-dekabrdagi 155/4-son qarori bilan 
tasdiqlangan “Biznesni rivojlantirish banki” ATB tizimida xaridlarni 
amalga oshirish tartibi;
- Kichik biznes departamentining 2026-yil 6-oktabrdagi  IF-5239-son 
bildirishnomasi.

4 Xizmatni bajarish 
muddati

Shartnoma imzolangan kundan boshlab xizmat ko‘rsatish boshlanishi va 6 
(olti) oydan oshmagan muddatda to‘liq yakunlanishi lozim.

5 To‘lov shartlari

Shartnoma imzolangan kundan boshlab 5 (besh) bank ish kuni ichida 
shartnoma umumiy qiymatining 30 foizi miqdorida oldindan to‘lov amalga 
oshiriladi. Shartnomaning qolgan qismi har oyning yakuni bo‘yicha amalda 
bajarilgan ishlar va ko‘rsatilgan xizmatlar hajmiga mutanosib ravishda, 
avval amalga oshirilgan 30 foiz miqdoridagi oldindan to‘lov summasi 
chegirilgan holda, tegishli topshirish-qabul qilish dalolatnomasi hamda 
hisob-faktura tomonlar o‘rtasida imzolangandan so‘ng 
5 (besh) bank ish kuni ichida to‘lab beriladi.

6
Ish, xizmatni yetkazib
berish/bajarish 
manzili

Toshkent sh., Shayxontohur tumani, A.Navoiy ko‘chasi, 18-A uy, 
buyurtmachi talabiga ko‘ra  O‘zbekiston Respublikasining boshqa hududlarida 
joylashgan bank ofislarida yoki Ijrochi ofisida.

7 Ijrochi bajarishi lozim 
boʻlgan vazifalar

1. “ISLOM DARCHASI” konsepsiyasi loyihasini ishlab chiqish. 
Konsepsiyada quyidagilar keltirilishi lozim:
- Islomiy moliyalashtirish xizmatlari mohiyati;
- “Islom darchasi”ning umumiy mohiyati va maqsadi;
- “Islom darchasi”ning faoliyat yuritish sxemasi;
- Qonunchilik asoslari;
- “Islom darchasi” faoliyati doirasidagi bank mahsulotlarining ro‘yxati;
- “Islom darchasi” faoliyati hisobining alohida yuritilishi xususiyatlari;
- “Islom darchasi” faoliyatining o‘ziga xos jihatlari;
- “Islom darchasi” bo‘yicha Ekspertlar kengashining umumiy tavsifi.

2. “ISLOM DARCHASI”ga taalluqli quyidagi bank ichki nizom 
hamda tartiblari loyihalarini ishlab chiqish:
- Islomiy moliya standartlariga muvofiqlik Siyosatini ishlab chiqish;
- “Islom darchasi”ga taaluqli bank ichki Nizom va tartiblarini ishlab 
chiqish;
- “Islom darchasi” faoliyati bo‘yicha alohida hisob yuritish tartibi (bank 
mablag‘lari (foizli manbalar) bilan Islom darchasi mablag‘larining 
aralashib ketmasligini ta’minlovchi buxgalteriya va g‘aznachilik 
mexanizmini loyihalash);
- Bankning ichki audit to‘g‘risidagi Nizomiga o‘zgartirishlar kiritish 



bo‘yicha hujjat loyihasi (Ichki audit va Shariat auditi 
Nizomi/yo‘riqnomasi);
- Islom moliyasi bo‘yicha risk kartasi loyihasini ishlab chiqish;
- Bank ustaviga kiritilayotgan o‘zgarishlar;
- Mustaqil Shariat kengashi to‘g‘risidagi Nizom;
- Islomiy moliya faoliyati uchun dasturiy ta’minotni tanlash, IT tizimining 
funksiyalari, biznes jarayonlari va mahsulot konfiguratsiyalari islomiy 
moliya tamoyillariga muvofiqlik ekspertizasi va xulosasi (mavjud ABS 
core-tizimiga islomiy moliya modulini integratsiya qilish yoki alohida 
Islomiy IT-platforma (Islamic Core Banking) uchun batafsil funksional va 
texnik talablar);
- Stand-alone mobil ilova arxitekturasi va Core Banking tizimida 
segregatsiyani (Islamic Ledger) ta’minlash;
- Avtomatlashtirilgan bank tizimi uchun texnik talabnoma;
- 3 yillik biznes-reja (bozor tahlili, KPI, daromad/xarajat prognozi, o‘zini 
oqlash hisobi);
- Shartnomaviy-huquqiy bazasi (namunaviy shartnomalar);
- Regulyator (MB) litsenziyasi/ruxsati uchun hujjatlar paketini tekshirish va 
nazorat qilish.

3. “ISLOM DARCHASI” doirasida tatbiq etiladigan Bank 
mahsulotlari konsepsiyasini ishlab chiqish, jumladan:

Aktiv mahsulotlar bo‘yicha:
— Salam - tovarlar uchun oldindan haq to‘lash orqali mijozni 
moliyalashtirish (yuridik va jismoniy shaxslar uchun);
— Birgalikdagi faoliyatni (sheriklik) amalga oshirish yoki yuridik 
shaxslarning ustav kapitalida ishtirok etish orqali mijozni 
moliyalashtirish (yuridik va jismoniy shaxslar uchun);
— Ijara asosida moliyalashtirish (Lizing: sotib olish huquqi bilan) 
(yuridik va jismoniy shaxslar uchun);
— “Charge Card” - foizsiz moliyalashtirish mexanizmlarini ishlab 
chiqish (jismoniy shaxslar uchun);
—  Murabaha asosida tovar xaridi — avtomobil, maishiy texnika va 
boshqa tovarlarni nasiyaga sotish orqali mijozni moliyalashtirish 
(jismoniy shaxslar uchun);
— Investitsiyaviy omonatlar — jismoniy shaxslar mablag‘larini 
investitsiya maqsadlarida jalb qilish mahsulotlarini ishlab chiqish.

Passiv mahsulot bo‘yicha:
— Talab qilib olinguncha islomiy hisobvaraq mahsulotini ishlab 
chiqish (yuridik va jismoniy shaxslar uchun);
— Islomiy debet karta mahsulotini ishlab chiqish – ko‘rikdan 
o‘tkazish, o‘zgartirish va qo‘shimchalar kiritish (jismoniy shaxslar 
uchun);
— Vadia (omonat/joriy hisob varaq); 
— Muzoraba — (foydani taqsimlash sharti asosida mijozni 
moliyalashtirish yoki pul mablag‘larini investitsiyaviy omonatlarga 
jalb qilish) (yuridik va jismoniy shaxslar uchun);
— Vakala bil istismar  —  vakillik shartnomasi orqali pul 
mablag‘larini berish yoki investitsiyaviy omonatlarga jalb etish 
(yuridik va jismoniy shaxslar uchun).

Har bir mahsulot bo‘yicha O‘zbekiston Respublikasi qonunchiligiga 
muvofiq huquqiy asoslar, shartnomaviy mexanizmlar, soliq oqibatlari, 
buxgalteriya hisobini yuritish tartibi, risklarni boshqarish talablari va 
shariatga muvofiqlik masalalari ishlab chiqilishi lozim.

Shuningdek, har bir mahsulot bo‘yicha namunaviy shartnomalar va 
boshqa zarur hujjatlar, moliyaviy hisob-kitoblar, avtomatlashtirish talablari 
hamda amaliyotga joriy etish bo‘yicha tavsiyalar tayyorlanishi lozim.

Bundan tashqari ishlab chiqilgan har bir mahsulot(xizmat)lar bo‘yicha 
dastlabki 3 (uch) nafar mijozga yetkazib berilgungacha hamrohlik qilish.

4. Bankning “ISLOM DARCHASI” faoliyati doirasida xizmat 
ko‘rsatishda ishtirok etuvchi xodimlarini “ISLOM DARCHASI” 
faoliyatini joriy qilish bo‘yicha o‘qitish. 
Xodimlar soni: 40 nafargacha
Trening davomiyligi: 4 soatdan 10 kun.

5. Loyiha amalga oshishi davomida hamrohlik xizmati: 
   - Umumiy loyihani kuzatib borish, og‘zaki maslahatlar berish, bank 
xodimlari bilan muzokaralarda ishtirok etish, ularning savollariga javob 
berib borish, marketing siyosati, mahsulot va xizmatlarni muhokamasida 
ishtirok etish.

8

Ko‘rsatiladigan 
xizmatlarga va 
ularning sifatiga 
qo‘yiladigan umumiy 
talablar

Konsalting tashkiloti tomonidan ishlab chiqiladigan hujjatlar AAOIFI 
(Islom moliya muassasalari buxgalteriya hisobi va auditi tashkiloti) 
talablariga muvofiq bo‘lishi lozim.

9

Buyurtmachi mas’ul 
vakilining
ism, familiyasi va 
lavozimi va telefon 
raqami

B.Raxmonov, 
Kichik biznes departamenti kichik menejeri. 
tel: 78-150-93-39; ichki raqam: 527.


